Custodiando o rio Gallo: Limpeza de lavadoiros fluviais en Cuntis

A chuvia non desanimou aos voluntarios e voluntarias que o pasado sabado 9 de marzo se
deron cita en Cuntis para levar a cabo a limpeza dos lavadoiros fluviais. Esta actividadade
enmarcase no proxecto de Creacion dunha rede de custodia fluvial nas bacias do Ulla
Umia e Lérez desenvolvida por ADEGA, financiado con fondos
LEADER polo FEADER, o Ministerio de Agricultura, Alimentacion e Medio Ambiente. A
Asociacion O Fervedoiro de Cuntis

colabora con ADEGA dentro deste proxecto na bacia do Umia, desenvolvendo a sla iniciativa:

Arredor da Auga, centrada na recuperacién do patrimonio etnografico vencellado ao curso do
rio Gallo na vila de Cuntis.

Desta volta a actividade centrouse nos singulares lavadoiros fluviais que existen na vila. O
voluntariado contou con variada ferramenta (luvas, tesoiras de podar, serras, cepillos...) coa
gue pouco a pouco foi desprendendo a vexetacion que cubria os lavadoiros.

Foron unha ducia de persoas que cubertos ata as cellas con impermeables, conseguiron que o
patrimonio cuntiense volvese a lucir un pouquifio mais para beneficio de toda a cidadania.
Limparonse boa parte dos lenzos de pedra do rio e retiraronse os restos vexetais en distintos
sacos. Limparonse os lavadoiros de “Ameixeiras”, os dous do antigo Hotel Barreiro, dous da
casa de “Escariz” e o do Hotel Fonteverde (o lavadoiro mais humilde de todos). Segundo se
pasaban os cepillos polas distintas construciéns, recordabase o valor dos canteiros a hora de
tallar a pedra e o valor das mulleres que baixaban as augas para lavar a colada.

